
UN COMPIT DISMENTEAT

1. La glesie e nas da la Pasche di Crist. Lu savin,
ma forsit dopo doi mil agns si sin, o cuasi, dismen-
teats. O vin spes ridot la Pasche setemanal, la do-
menie, prime a un adempiment strac e ripetitif di
un precet festif e po a un lunc week-end laic. In
tantis glesiis si a trasformat il Ilc decisif da la na-
ssite cristiane, il batisteri, intun dipuesit di cjadreis
e di scovis o intun altarin indula meti une statue da
la Madone. La celebrazion dai sacraments da la
iniziazion cristiane e je deventade cul timp a la une
ocasion par une fieste di famee destinade a esauri-
si intune zornade sence lassa o cuasi olme te vite
dai zovenuts. La vite da lis comunitats - comuni-
tats simpri plui ridotis tal numar e invecjadis - si &
scompartide spes intune sfilze di riunions, di cunvi-
gnis, di ricorencis tradizionals che si ripetin simpri
plui a la strache vie ogni an. Lis fiestis dai patrons
al somee che si sedin dismenteadis dal sant - cual-
chi volte no je nancje une Messe o un tridui di pre-
parazion - e a son deventadis une ocasion par sa-
gris gjoldosis lungjis plui dis. A son simpri di plui lis
personis che a vivin indiferentis viers la Glesie: o
podaressin di “par principi”, ricambiadis purtrop di
ancjetante se no indiference al minim incapacitat
di relazion cun |6r de bande da lis comunitats cris-
tianis. A aumentin lis fameis (aromai spes di cubiis
conviventis) che no batiin plui i fis ancje se a pro-
vegnin di fameis catolichis e talianis e no lu fasin
motivant la sielte, come che si usave agns indadr,
cun ché di lassa che il fi al decidi in libertat cuant
che al sara grant se deventa cristian, ma parce che

la robe semplicementri no interesse. Spes, pero, lis
comunitats nancje no san cuale ch’e sedi la per-
centual da lis domandis dai batisims dai fruts ris-
piet al numar dai nass(ts tal teritori parochial e si
contentin di acetd dome lis domandis di batisim
che a vegnin ancjemo di cualchi gjenitér (tantis
voltis cul sburt dai nonos...). La presince di forescj,
in tancj cas (ma no simpri) partignints a altris reli-
gjons, e je in aument: si discut cun vivor, ancje
dentri da la comunitat cristiane, sul acet o no acet
e problemis relatifs, ma che Jesu Crist al sedi
muart e resurit ancje par 16r al somee che no i in-
teressi a nissun. La presince di cristians impegnats
tai I(cs da la vite comune - lavor, economie, scue-
le, universitat, comunicazions, aministrazion, poli-
tiche, e v.i. - e je percepibile e autorevule simpri di
mancul. L'impegn missionari viers i Iics evangjeli-
zats di poc si e ridot di man in man a une racuelte
di solts par sostigni iniziativis di solidarietat. E po il
la al mancul, deventat un dat inesorabil, da la pre-
since storiche di congregazions religjosis, di con-
vents, di cjasis di cure e di scuelis catolichis. E i
seminaris e i nuviziats vueits, ce desolazion!

2. Esagjeréat e pessimist? Ciert. Il cuadri reél da la
Glesie ancje ca di noaltris nol € po cussi neri. A son
ancjemo tantis personis che a crodin in Jesu, che a
prein, che a scoltin la Peraule, che a cirin di vivi il
Vanzeli ancje in situazions dificilis. A son tancj pre-
dis, diacuns, religjos e religjosis, oms e feminis da
lis parochiis che si impegnin sence sparagnasi te li-
turgjie, te catechesi, te caritat. A esistin parochiis
e agregazions parochials vivis, atentis, ospitals... E

si podarés continua a dilunc...

E pdr.. e plr cun onestat o dovin ricognossi che il
flc da la mission nol & plui cussi Vvif dentri di ogni-
dun di noaltris e tes nestris comunitats. No je do-
me colpe nestre. O sin part di une societét, taliane
e europeane, ch’e a tacat a la di rive ju cun invieli-
ment prime di dut demografic, economic e sociopo-
litic, ma ancje cultural, dai valors e religjos. Pero al
e in cheste maniere e in cheste epoche di crisi o,
se o volin viodile in m{t positif, di transizion, che il
Signdr nus domande di vivi dalr dal Vanzeli. E nus
int domandara cont. Ma tal stes moment nus int da
la gracie.



LA VISITE PASTORAL

3. O scrif chestis riflessions, un poc semplificadis
ma o speri comprensibilis e condivisibilis, intant
che o soi dalir a pensa a la visite pastoral. Si trate
di un dai impegns principéai dal vescul e come tal o
vuei vivile. No a pero plui sens une visite come che
si faseve pal passat tal contest di une societat dal
dut, e no dome in part, cristiane. Il vescul al jere
une autoritat e come tal al lave acolt cun ducj i
ondérs ancje de bande dai rapresentants da la so-
cietat civil, cun celebrazions straordenariis partico-
lars e impegnativis in glesie, ma ancje tai diviers
IGcs da la vite comune. Al jere difond(t ancje un
ciert timor pal voli ispetif dal vescul e dai siei cola-
boradors. Ciert nol mancjave il contat personal cu
la int, ma intun clime di rispiet riverent viers da la
autoritat.

Une modalitat di cheste fate vué no si pues pro-
ponile plui. La visite no pues che vé come destina-
tarie la comunitat cristiane tes s6s componentis e
ativitats e riferisi a la sO vite cuotidiane. Altris real-
tats, par esempli i ambients di lavor, a puedin jessi
visitadis dal vescul cun discrezion e se e esist dis-
ponibilitat: Ilui nol a plui nissune autoritat, alman-
cul di considerazion, intai confronts di |6r.

4. O pensavi di prin intro di fa une visite pastoral
plui o mancul di cheste ultime fate cuntune presin-
ce semplice e disponibile tal mont lavoratif da lis
nestris parochiis, vierte al incuintri cu lis diviersis
realtats e soredut cu lis personis. Par viodi, cogno-
ssi mior, ringracia, incoragja, esorta.

Mi soi per0 domandat: ma chest isal avonde? Il
compit dal vescul, sucessdr dai apuestui, no
varessial di jessi prime di dut chel dal anunzi?
Anunzia Jesu muart e resurit come il Salvador di
ducj. Anunzia I'amor infinit dal Pari par ogni om e
ogni femine. Anunzid il don dal Spirt che nus
divinize convertint i nestris clrs. Cem(t fa par che
la visite pastoréal e sedi in sintonie cul impegn che
pape Francesc al a fidat a la Glesie di vué cu la
esortazion apostoliche Evangelii gaudium? Lis
primis peraulis di chel document a son une vore
claris: «La gaudie dal Vanzeli e incolme il clr e la
vite interie di chei che si incuintrin cun Jesu. Chei
che si lassin salva di Lui a son liberdts dal pecjat,
dal aviliment, dal vueit interiér, dal isolament. Cun
Jesu Crist e nas e e torne a nassi la gaudie simpri.
In cheste Esortazion o vuei fevela ai fedéi cristians,
par inviddju a une gnove fase evangjelizadore
marcade di cheste gaudie e mostrd stradis pal
percors da la Glesie vie pai agns che a vignaran».
Dome se la visite pastoral e vara contribuit a
inmaned te nestre Diocesi “une gnove fase
evangjelizadore”, e vara intivat il so obietif.

5. Lant indevant cu la riflession e cul confront cui
miei colaboradodrs direts e cui diviers organisims di
partecipazion e je vignude fr ancjemo une altre
considerazion: dome il vescul aial lI'incaric di anun-
zia il Vanzeli? O no isal il compit ancje dai predis,
dai diacuns, dai consacrats e di ducj chei altris fe-
déi? Parce che la Glesie e je par s6 nature missio-
narie: e nas da la mission e e vif par cheste. Dute
la Glesie, ogni cristian al € claméat a anunzia, vivi e

testemonea il Vanzeli e no dome il vescul. Cem{t
fa alore par che la visite pastoral e sedi une oca-
sion missionarie ch’e coinvolzedi lis comunitats e i
singui cristians e e fasedi deventa la nestre Glesie
plui dinamiche, plui vierte al sofli dal Spirt, plui
industriose?

O cirarai plui indevant di da cualchi indicazion su la
maniere di vivi intun mat gn(f la visite pastoral
ch’e cjapi dentri sicu missionariis lis diviersis co-
munitats. Sence spietasi, natural, nissun miracul e
sence cjaria la visite pastoral di cuissa cualis spe-
rancis... parcé che po ce che al rint vive la Glesie e
al prudele la s6 mission al & la realtat di ogni di, la
strade plene di fede, sperance e caritat che si dis-
glagne di par di inte semplicitat di une vite religjo-
se nudride da la Peraule e dai Sacraments.

Ma isal just no spietasi nissun miracul? O no isal
forsi necessari prea cun umiltat e fede par che la
visite pastoral e sedi produtive dalr da la volontat
di Diu?

6. Ve alore une preiere semplice, che ur domandi a
lis comunitats e a lis singulis personis di jeva al
Signor ogni di fin che e dure la visite pastoral:
Signér Jesu, tu, Resurit, tu 4s mandat i tiei disse-
pui tal mont, rindintju partecips da la mission che
tu vevis ricevit dal Pari. Une mission di amoér, di
vite, di salvece. Une mission instradade e animade
dal Spirt, ch’e puarte a la pds e a la remission dai
pecjats. Ancjemo vué tu fidis a la té6 Glesie il com-
pit di anunzié, vivi e testemoned il Vanzeli par che
ogni om e ogni femine che al nés su la tiere si sin-
ti amat come fi e fie.

Concét a la nestre Glesie, ch’e vif cul vescul il timp
da la visite pastoral, di vé cdr fuart, di metisi di
gnlf in strade, di vé fede te azion dal Spirt. Che al
sedi un timp di preiere, di scolte da la Peraule, di
testemoneance, di incuintri. Un timp dula scuvierzi
cun gaudie e cun maravee la tbé azion tal clr di
ognidun, parce che tu nus precedis simpri come
nestri Pastér. E che, come ai apuestui, nus sedi
dade la pussibilitat di tornad ca di te par condividi
con te la té gaudie parceé che il Pari si palese ai
pigui e ai puars. Amen.



LA PERAULE DI DIU

7. Ma cu la preiere, prime di ogni nestri agji, al
fondamental che insiemi si metin in scolte da la Pe-
raule dal Signor, par cognossi il mandat dal Resu-
rit, acetalu cun plasé e baticlr e vivilu cu la guide
dal Spirt.

In chescj ultins agns o vin cir(it insiemi di da simpri
plui spazi a la Peraule di Diu tes nestris comuni-
tats, par altri continuant une strade scomencgade di
un pieg. O ricuardi, parce che al € impuartant no
pierdi memorie da la strade fate, lis diviersis letaris
pastorals: “Cui che e je la Glesie”, ch’e proponeve
di interpreta la vite da lis nestris comunitats tacant
da la Glesie dai Ats dai apuestui; “Une Glesie ch’e
scolte e ch’e da acet”, ch’e continuave la riflession
su la Glesie; “Cui che al é il cristian”, ch’e propone-
ve la leture integral dal Vanzeli di Luche par capi
cui che al € Jesu e di consecuence cui che al e il
cristian (e cem(t no ricuarda cun ricognossince il
sucessif impegn dai insegnants di religjon da la
Diocesi tal proponi dut il Vanzeli di Mateu comen-
tat?); “Letare al cristian da la domenie” (publicade
ancje tal fassicul intitulat “Te zornade dal Signér”,
che al conten la “Letare ai operadérs pastoréi: «in-
sumiasi» la domenie”), ch’e rivocave la bielece e la
impuartance dal jessi cristians ancje sence vé ni-
ssun specific impegn te comunitat; e par ultin, I’'an
passat, “Il zovin ch’al lave dadr di Jesu. Letare di
Sant Marc a une Glesie adulte”, basade su la espe-
rience dal vanzelist Marc su la fonde dal Gn{f Tes-
tament.

Mi jemple di grande gaudie viodi che la proclama-

zion da la Peraule di Diu te liturgjie e ven curade
simpri mior tes nestris comunitats, constata ch’e je
dalr a deventa une dibisugne cuasi natural taca
cualsisedi riunion cuntun moment di /ectio condivi-
dude, viodi che in chescj agns a son nass(ts di
bessb6i Grups da la Peraule (che si son zontéats a
chei za in vite) e savé che par tancj fedéi al esist
spazi ogni di par un riferiment a la Peraule di Diu.

8. Ciert, e je ancjemo tante strade di fa no dome
tal insalda e slargja dutis chestis diviersis esperien-
cis, ma ancje tal cressi sot doi aspiets la che o sin
ancjemo une vore scjars.

Il prin al € chel dal dicerniment a parti da la Perau-
le di Diu. Dicerniment di ce? Da la volontat di Diu,
di ce che nus domande il Signér a nivel personal e
comunitari. Un dicerniment che al partis prime di
dut dal interpreta e judica su la fonde da la Peraule
di Diu noaltris stes, la Glesie, la societat la che o
sin inserits, la storie che di ché o sin part. Un
dicerniment che al puarte po a sieltis e a un agji
concret consecuent.

No si trate di une operazion mecaniche, ch’e utilize
la Scriture come se fos un manuél o un ricetari par
ogni evenience. Nol & nancje alc che al interesse
dome la inteligjence di cui che al cir di capi e po la
volontat di cui che al decit di agji in reson di chel.
Dute la persone e ven, dabon, cjapade dentri tal
dicerniment tacant da la Peraule, ancje tes soOs
emozions, tal so sinti, tal so sperimenta, tal so cro-
di, sperd e ama. Savint che cui che al agjis tal clr
dal fedél che al lei e al scolte la Peraule, destinade
a ilumina la so vite e ché da la s6 comunitat, al &

prin di dut il Spirt Sant.

Al podares jessi un pas indevant tal proces di ma-
turitdt pai Grups da la Peraule che a esistin za e
par chei che, al € di augurasi, si formaran tai més
a vigni, impara chest model di dicerniment e no
limita il lavor dal grup al cognossi in maniere
esegjetiche la Scriture, a fa un confront comunitari
sul pas sielt (che a voltis al pues riscja di resta
dome, o cuasi, suntun plan emotif...), a invia un
percors di preiere.

9. Un secont aspiet che nus met in dificoltat al e
propi il riferiment a la Peraule pal anunzi missiona-
ri, o sei I'anunzi tai confronts dai cussi clamats lon-
tans: cui che nol a mai v{t une educazion a la fede
cristiane (che al sedi stdt o no batiat nol impuar-
te), cui che le a pierdude par strade cul timp a la.
Cem(t anunzia il Ream? Cem{t anunzia la salvece,
I'amér di Diu? No si pues dome ripeti peraulis dal
Vanzeli o formulis “kerygmatichis” (o sei frasis che
a contegnin in m(t sintetic la fede cristiane). Al
covente cjata la maniere di intiva tal dialic lis
domandis, lis sperancis, ce che a cirin lis personis.
Ma scomencgant da la Peraule, savint ch’e a une s6
fuarce, une soO capacitat di conversion.

10. La esperience di cierts grups e moviments ben
preparats in chest e ché no mancul preziose di cui
che in chescj agns, cun tant impegn e dedizion (e
ancje cun tant amor...), al sta acompagnant i cresi-
mants adults a torna su la strade da la fede, a
puedin insegna tant a lis nestris comunitats.

Pensant in particolar a la visite pastoral come oca-

sion di anunzi, o soi dalr a meti adun un test che,
cun riferiment a cualchi toc dal Vanzeli, al presenti
cun sinteticitat in forme di dialic la fede cristiane.
Si intitulara: Si puedial?... O volarés che al fos do-
prat te visite pastoral (come che o spiegarai plui
indevant), ma ancje intes visitis a lis fameis, tai in-
cuintris cui gjenitors da la catechesi, cui cresi-
mants adults, cun cui che si prepare al matrimoni...
Mi plasares po che al fos tign(it a puartade di man
(te borse o borsete...) dai cristians plui sensibii,
pront par jessi consegnat co al nassés par cas (ma
al & simpri in ogni robe un disen providenzial...) un
dialic su la fede cuntun ami, un coleghe o ancje un
compagn di viag ocasional.

11. O ai plasé pero proponi za in cheste letare un
esercizi di scolte e di dicerniment riferit a la Perau-
le, tignint ad a ments la caraterizazion missionarie
da la visite pastoral. Il pas che o intindares someti
a la nestre riflession al € chel che i a dat il titul a
cheste letare, titul che al costituis ancje la massi-
me da la visite pastoral. Si trate dal cjap. 20 dal
Vanzeli di Zuan, i versets 19-23: il Resurit presint
framiecg dai dissepui.

Il mandat dal
Resurit tal
Vanzeli di Zuan



TAL CENACUL LA SERE DI PASCHE

12. «Sore sere d’in ché di, la prime da la setema-
ne, intant che a jerin sieradis lis puartis dal ldc la
che a jerin i dissepui par timér dai Judeus, al riva
Jesu, si ferma framiec di 16r e ur disé: “Pas a vé!”.
Dit chest, ur mostra lis mans e il flanc. E i dissepui
a gjolderin tal viodi il Signér. Jesu ur disé di gndf:
"Pas a vé! Come che il pari mi a mandat me, ancje
jo us mandi v6”. Dit chest al sofla sore di 16r e ur
dise: “"Cjapait il Spirt Sant. A chei che ur perdona-
rés i pecjats, ur saran perdonats;, a chei che no ur
ai perdonarés, ur restaran no perdondts”» (Zuan
20, 19-23).

13. Ju incuintris dal Resurit cui dissepui presints tai
cuatri Vanzelis e al inizi dai Ats dai apuestui a an
simpri une conotazion missionarie, di manda. Un
manda in mission che al & aromai diferent rispiet a
chel dai dodis e i setantedoi dissepui intant da la
vite publiche di Jesu. Alore la 16r mission e jere
une preparazion e un sprolungjament da la azion di
Jesu («Al clama dongje i dodis e ur de autoritat e
podé di pard far ducj i demonis e di vuari lis
malatiis. E ju manda a anunzié il ream di Diu e a
vuari i malats»: Luche 9, 1-2; «Dopo di chescj fats
il Signér al sielze altris setantedoi dissepui e ju
manda doi par doi devant di se in ogni citat e ldc
che al stave par visita»: Luche 10, 1) e e veve
come orizont chel limitat di Israél («No stait 14
intune strade di pagans e no stait jentrd intune
citdt di samaritans; lait a ciri pitost lis pioris dis-
pierdudis da la cjase di Israél» Mateu 10, 5-6). Cu-

mo, te Pasche, la mission si vier¢ a dut il mont e e
devente proprie da la Glesie, ma in continuazion da
la mission che Jesu al a ricev(t dal Pari. Chest al
un aspiet met(t in I0s soredut dal Vanzeli di Zuan,
in coerence cun dute la s6 storie la che al ven
metQt in evidence di un continui il rapuart tra Jesu
e il Pari.

Par chest si fermin cumo dome su ce che al a pre-
sentat Zuan a rivuart da la mission dopo Pasche tal
cjap. 20. Al pues jessi pero interessant — e lu pro-
pon ai conseis pastorai — aprofondi tai moments di
lectio ancje i altris pas che a presentin il compit
missionari che il Resurit al fide a la Glesie. Ju
trascrif come un invit a une I6r riprese.

Mateu 28, 16-20: «I undis dissepui, intant, a lerin
in Galilee, su la mont che Jesu ur veve dit. Co lu
vioderin, lu adorarin. Pero a vevin ancjemo dubis.
Alore Jesu si fasé dongje e ur dise: “A me mi e stat
dat ogni podé in cil e su la tiere. Lait duncje e in-
scuelait ducj i popui, batiantju tal non dal Pari e dal
Fi e dal Spirt Sant, insegnantjur a meti in pratiche
dut ce che jo us ai orden4t. E ve, jo o soi cun vé
ducj i dis, fin a la fin dal mont”>.

Marc 16, 14-19: «Par ultin ur compari ancje ai Un-
dis, intant che a jerin a taule, e ur crida par la 16r
malfidence e durece di cdr, parcé che no ur vevin
crodit a chei che lu vevin vioddt resurit. E ur disé:
"Lait par dut il mont e predicjait il Vanzeli a ogni
creature. Cui che al crodara e si fasara batiad al
sara salvat, cui che nol crodara al sara condanét.
Chescj a saran i segndi che a acompagnaran chei



che a crodin: tal gno non a pararan vie i demonis,
a fevelaran lenghis gnovis, a cjaparan in man sar-
pints e, se a bevaran cualchi velen, no ur fasara
mal; a metaran lis mans sore dai malats e chei a
vuarissaran”. Il Signér Jesu, dopo di vé fevelat cun
I16r, al fo puartat su in cil e si senta a la diestre dal
Signér. Alore 16r a lerin a predicja dapardut, biel
che il Signér al operave insiemi cun 16r e al
confermave la Peraule cui miracui che le acompa-
gnavin».

Luche 24, 44-49: «Po al dise: “A son chestis lis pe-
raulis che jo us disei cuant che o jeri ancjemo cun
vé: bisugne che si compissin dutis lis robis scritis
sul gno cont te le¢ di Mose, tai Profetis e tai
Salms". Alore ur vierzé la ment par capi lis Scrituris
e al zonta: “"Cussi al e scrit: il Crist al patissara e al
risussitara dai muarts la tierce di; tal so non si
predicjara a ducj i popui la conversion e il perdon
dal pecjats, scomencgant di Gjerusalem. Di chest vé
0 sés testemonis. E ve, jo o mandi su di vb chel
che il Pari gno al a prometdt; ma vé restait in citat
fintant che no sedis riviestits di une fuarce ch’e
ven di adalt”».

Ats 1, 3-8: «Dopo la s6 passion, lui si palesa a 16r
vif, cun cetantis provis, par cuarante dis, compa-
rintjur e fevelant dal ream di Diu. Biel che al man-
gjave cun 16r, ur ordena di no slontanasi di Gjeru-
salem, ma di spietd 'adempiment da la promesse
dal Pari, “ché - dissal — che o vés sint(t da la mé
bocje: Zuan al batia cun aghe, v6 invezi o sarés
batidts in Spirt Sant di ca a pécs dis". Chei duncje



che a jerin cun lui i domandavin: “Signér, isal
chest il timp che tu tornards a meti in pits il ream
par Israél?”. Ma lui al rispuinde: “"No us spiete a vb
di cognossi timps o moments che il Pari si a risier-
vat par se, ma o cjaparés la fuarce dal Spirt Sant
che al vignara ju su di vé e di me o sarés testemo-
nis a Gjerusalem, in dute la Judee e la Samarie e
fin ai confins dal mont”».

14. Tal episodi contat di Zuan Jesu e i dissepui si
dan dongje la “prime di da la setemane”. Al tornara
te istesse di ancje vot zornadis dopo, tal episodi
che al rivuardara Tomas. La indicazion temporal no
je par cas, ma e palese la impuartance za par la
prime comunitat cristiane da la otave di, la di dopo
la sabide, di dal Resurit, di da la Glesie, di dal
“creva il pan”. Lu confermin i Ats («La prime di da
la setemane si jerin dats dongje par creva il pan»:
Ats 20,7); lis letaris di Pauli, che lu lein ancje a la
caritat («Ogni prime di da la setemane ognidun di
voaltris che al meti in bande ce che al a rivat a
sparagnad»: 1 Corinz 16,2) e I’Apocalis («Jo, Zuan,
vuestri fradi e compagn te tribulazion, tal ream e
te perseverance in Jesu, mi cjatavi te isule
clamade Patmos par colpe da la peraule di Diu e da
la testemoneance che i vevi fate a Jesu. O foi cja-
péat dal Spirt te zornade dal Signér»: Apocalis 1, 9-
10). A son indicazions preziosis che nus sugjerissin
di torna a dai val6r a la domenie come zornade dal
Signor: la zornade da la comunitat, da la Eucaris-
tie, da la caritat, ma ancje da la mission. Une mi-
ssion ch’e devente prin pas tai dis di vore par vivi
di cristians la testemoneance dal Vanzeli dilunc du-

te la setemane. Par valoriza e vivi mior la domenie
tes nestris parochiis e tes unitats pastorals, al sa-
rés impuartant, ancje in ocasion da la visite pasto-
ral che si concludara in ogni unitat pastoral (o pa-
rochie) cu la celebrazion di une “domenie comuni-
tarie”, recupera lis indicazions proferidis da la leta-
re pastoral dal 2016-2017: Te zornade dal Signor.
Inte seconde part, intitulade: “Insumiési la dome-
nie”, si a cirGt in efiets di descrivi une domenie
idedl, ma no par chest “idealizade” e impussibile.
Cheste, almancul in cualchi element, e je za in part
vivude in diviersis nestris comunitats, ma e je an-
cjemo tante strade di fa par che la zornade dal
Signor e sedi simpri plui central ancje tes gnovis
unitats pastorals.

15. I dissepui, che li di I6r al ven Jesu, no son ciert
in fieste. Il vanzelist al note che lis puartis a son
sieradis par timo6r dai Judeus (il tiermin gréc al e
“fobie”). Intant che Jesu al e jess(t dal sepulcri, 16r
a son sierats come intune tombe. No je bastade la
testemoneance di Marie la Madalene (cf 20,18), ni
dal dissepul che al jere rivat par prin al sepulcri e
che al a viod(t e crod(t (cf 20,8).

Cual isal il motif di chest timo6r? Il pericul di jessi
perseguitats come Jesu? Tal Vanzeli di Zuan si fe-
vele altris voltis di pore e e je relative al ricogno-
ssiment public di Jesu. Cussi tal cjapitul 7 riferide a
ché part da la int di Gjerusalem che pQr lu ricogno-
sseve come “bon”: «Nissun pero nol fevelave di lui
in public, par pére dai Judeus» (7,13); tal episodi
dai gjenitors dal nass(t vuarp: «Chest a diserin i
siei gjenitérs, parce che a vevin pbre dai Judeus; in

efiets i Judeus a vevin za stabilit che, se cualchidun
lu ves ricognossit come il Crist, che al vignis parat
far da la sinagoghe» (9,22); tal cjapitul 12 cun ri-
feriment ai sorestants: «In ogni cas, ancje tra i so-
restants, tancj a croderin in lui, ma, a cause dai
fariseus, no lu declaravin, par no jessi parats far
da la sinagoghe» (12,42); par ultin tal cjapitul 19
dula che si fevele dal compuartament fin alore ti-
gn(t di Josef di Arimatee: «Dopo di chescj fats Jo-
sef di Arimatee, che al jere dissepul di Jesu, ma in
segret, par timér dai Judeus, al domanda a Pilat di
podé tird vie il cuarp di Jesu. Pilat i dise di si»
(19,38).

La pore di jessi ricognoss(its come crodints, di jessi
segnats cul dét come personis che a van in glesie,
che a frecuentin la parochie. Une pore ch’e bloche,
ch’e lasse I'amar in bocje, ch’e fas sinti un poc vi-
liacs e e fas ancje sta mal. Tu sés in gjite turistiche
cui amis par plui dis, e rive la domenie, e sares la
pussibilitat di 1a in glesie e tu fasis fente di nuie... E
plr e sareés une ocasion preziose par testemonea il
Signor. Cuant che si supere la pore e si si espon, si
a a voltis la biele sorprese che la testemoneance e
funzione: il bon esempli, dat cun semplicitat e
umiltat, al rive in cualchi cas a disbloca il timor di
altris che p(r a volaressin manifestasi come cris-
tians ma no olsin. E si scuvierg cussi di no jessi di
bessOi a volé vivi cun coerence di cristians.

16. In chel contest di timor e di dinei, Jesu al ven.
I dissepui no lu cirin come ch’e a fat Marie e nancje
Pieri e chel altri dissepul che a son cor(ts ché ma-
tine al sepulcri. Ma Jesu al ven istés. Lu veve pro-

metQt tai discors da la ultime cene: «No us lassa-
rai vuarfins, o tornarai ca di vé» (14, 18); «O vés
sintat che us ai dit: o voi e o tornarai ca di v6»
(14,28). No si lasse bloca ni da lis puartis fisichis,
ni dai clrs inclostrats.

Lis peraulis che al indrece ai dissepui -«P4s a vé»-
no son dome il sal(t ebraic “shalom” e nancje un
auguri gjeneric, ma il don da la pas. Ché pas che
te Biblie e je la plenece e la bielece da la vite. Il
Resurit al e il “princip da la pas” (cf Isaie 9,5; Mi-
chee 5,4). Le veve anunziade tai discors di cumiat:
«Us lassi la pas, us doi la mé p&s, no us e doi co-
me che le da il mont. Che nol sedi conturbat il
vuestri clr e nol vedi timbr» 14,27). Al & significa-
tif che ché frase di Jesu e vedi une continuazion te
liturgjie eucaristiche dopo il Pari nestri e prime dal
don vicendevul da la pas: la pas che o podin profe-
risi un cun chel altri e je dome ché di Crist.

La pas di Jesu no je ché dade dal mont, che invezi
e rive al plui a sigurd dome une temporanie assen-
ce di conflit. Spes po si contrapon ai dissepui e ur
puarte tribulazions. Simpri tai discors da la cene
Jesu al veve afermét: «Us ai dit chest par che o
vedis pas in me. In chest mont o vés ce pati, ma
fasétsi fuarts: jo o ai vin¢dt il mont!» (16,33).

La pas e je un element essenzial dal anunzi missio-
nari parce ch’e ven incuintri a une situazion dut far
che pacifiche. Al e prin di dut conflit e conturbie
dentri di noaltris. No si trate dome di une cuistion
psicologjiche, ma di un disasi, une infelicitat radi-
cal, un malsta cun noaltris stes. Sant Ignazi di Lo-
yola, grant mestri spiritual, al viét te pas dal cir di
cui che si incjamine tes stradis dal Vanzeli il segnal



da la presince dal Spirt dal Signér e, al contrari, te
conturbie la azion dal spirt cjatif: «In chei che si
impegnin a purificasi dai 16r pecjats e che a van in-
devant simpri mibr tal servizi di Diu nestri Signér
[...] al é propri dal spirt cjatif tormenta, avili, meti
in dificoltat e conturba cun resons falsis, par impe-
di di 14 indevant; invezi al € propri dal spirt bon d&
olse e energjie, consolazions e lagrimis, ispirazions
e serenitat, fasint 14 al mancul e gjavant vie ogni
dificoltat, par 14 indevant te vie dal ben» (Esercizis
spiritudi, n. 315). Juda lis personis a incuintra il Si-
gnor, a resisti al mal e a cjamina su lis stradis dal
Vanzeli al pues puarta in 16r tante pas (lu san ben i
confessors, che a voltis a assistin cun maravee e
ricognossince al cambiament profont dal clr da lis
personis in gracie dal perdon e da la pas v(ts tal
sacrament).

Ma la pas e je un don prezi6s ancje par lis fameis,
par la societat, pai popui. O pensi in particolar a la
nestre societat, la che “si € gjavat il tapon” a lis
emozions plui viamentis e sconvenientis, si & pier-
d(t il rispiet dov(t a lis personis e a lis istituzions,
si son disdoganadis reazions imediadis e violentis
(par colpe ancje di campagnis mediatichis, cun
cualchi interés de bande di cualchidun che i fas co-
mut cjavalgja emozions incontroladis e poris, e al
dopra tant che mai i social cussi imediats te I6r
espression). Puarta in non di Crist e ancje da la
dignitdt umane pas, rispiet, atenzion, scolte, dialic,
e v.i. al pues jessi un impegn preziés pai cristians
di vué.

17. Jesu al mostre ai dissepui lis mans (feridis) e

il pet (trapassat). Il Resurit al € il Crucifis. Chest
nol significhe dome ch’e je continuitat te stesse
persone, ma che la crés e je part ad in plen dal
misteri da la Pasche e no je scancelade o superade
da la resurezion. Il Resurit al reste par simpri se-
gnat da lis plaiis da la passion. Te Trinitat il Fi di
Diu al & I'om Jesu crucifis e resurit. Prime ancjemo
che i teolics, lu an ben capit i artiscj, che a an spes
rapresentat la Trinitat cun tal mieg il Crucifis (al
baste ricuarda l'afresc dal Cuatricent di Masaccio te
glesie di Sante Marie Novele a Florence). No si a po
di dismentea che, te storie da la passion secont
Zuan, dal pet al jere vign(t fir sanc e aghe (cf
19,34), realizant cussi la profezie dal flum di aghe
vive destinat a salva e bagné la tiere (cf Ezechiel
47,1); Zacarie 14,8).

18. I dissepui a ricognossin subit il Signor (diferent
dal toc compagn di Luche 24, 41-47). Lu viodin e
chest al realize la promesse di Jesu tal discors da
la ultime cene: «Ancjemo par p6c e il mont no mi
viodara plui; ma vé mi viodarés parcé che jo o vif
e vb o vivarés» (14, 19). Simpri in ché sere Jesu al
veve promet({t ancje la gaudie, ch’e nas dal viodilu
e dal jessi viod(ts di lui: «In veretat, in veretat us
dis: vé o vaiarés e o zemarés intant che il mont al
gjoldara. V6 o sarés avilits, ma il vuestri aviliment
si tramudara in gaudie [...]. Us viodarai di gndf e il
vuestri cdr si indalegrara e nissun nol rivara a
puartaus vie la vuestre gaudie» (16, 20-22). Une
gaudie ch’e deventara plene cuant che i dissepui a
varan otign(t ce che a domandaran al Pari tal non
di Jesu: «In veretét, in veretat us dis: ce che vb o

domandarés al Pari a non gno, us al dara. Fin
cumo no vés domandat nuie a non gno. Domandait
e o otignarés, par che la vuestre gaudie e sedi
plene» (16, 23-24). Une gaudie ch’e restara ancje
cuant che Jesu nol sara plui visibil, secont la
preiere che Iui al a indrecat al Pari: «Cumo jo o
ven ca di te e chestis robis ur es dis biel che o soi
tal mont, par che a vedin in 16r stes la mé gaudie
in dute la s6 plenece» (17, 13).

19. Dopo di vé rinovat il don da la pas, Jesu al
mande i dissepui in mission. Tal Vanzeli di Zuan fin
a chest pont si podevin cjatd dome in par di perau-
lis su la mission: tal episodi da la samaritane («Jo
us ai mandat a seseld ce che no us a causéat fadie;
altris a an fadiat e vé o vés cjapéat il 16r puest te
fadie»: 4,38) e, in maniere indirete, te ultime cene
(«In veretéat, in veretat us dis: il servidér nol é plui
grant dal so paron ni un invidat nol é plui grant di
cui che lu a mandat»: 13,16; «In veretét, in vere-
tat us dis: cui che al acete chel che jo o mandarai,
mi acete me; cui che mi acete me, al acete chel
che mi a mandét»: 13,20). Plui clar il pas da la
preiere di Jesu tal cjap. 17 che al anticipe chel che
al fasara di Resurit: «Come che tu mi 4s mandéat
me tal mont, cussi ancje jo ju ai mandats I6r tal
mont» (17,18).

Zuan al risierve il mandat a chest moment: al € il
Resurit che al mande in mission i dissepui in conti-
nuitat cu la mission vude dal Pari.

20. Cui sono i dissepui mandats in mission? Dome i
apuestui? In chest cas la peraule di Jesu sedi su la

mission sedi, poc oltri, a rivuart dal perdon, e sa-
res indrecade dome ai apuestui e ai 16r sucessors, i
ministris da la Glesie. Il vanzelist al cognos la
distinzion tra i Dodis e i dissepui (a la fin dal dis-
cors te sinagoghe di Cafarnao al scrif: «Di chel mo-
ment tancj dai siei dissepui si tirarin indalr e no
lavin plui cun lui. Alore Jesu ur disé ai Dodis "Volé-
so 14 vie ancje v6?”™»: 6, 66-67) e ca nol dopre il
tiermin “Dodis” o (“"Undis”), ma “dissepui”. Duncje
il mandat di Jesu al rivuarde ducj i crodints in Crist
(tal pas simil di Luche 24, 36-53, il Resurit al com-
paris ai Undis e chei ai altris che a jerin cun I6r: cf
24, 33, ancje a lis feminis: cf Ats 1, 14).

21. Tal vanzeli di Zuan Jesu si definis simpri in ra-
puart cul Pari, come l'inviat mandat dal Pari a com-
pi la s6 volontat, ch’e je di vite, di salvece: «Dabon
Diu i a voldt tant di chel ben al mont che al a dat
so Fi, l'unigjenit, par che cualsisei che al crét in lui
nol ledi pierddt, ma al vedi la vite eterne. Diu, in
efiets, nol a mandat il Fi tal mont par condané il
mont, ma par che il mont al sedi salvat midiant di
lui. Cui che al crét in lui nol ven condanét; ma cui
che nol crét al e za condanat, parce che nol a
croddt tal non dal Fi unigjenit di Diu» (3,16-18; cf
ancje 6,38-40). Jesu al agjis come il Pari e al fas
chel che al fas il Pari (cf 5,17; 5,19; 10,37-38). Tra
il Fi e il Pari al &€ un scambi continui di amoér (cf
3,35; 5,20). Ancje l'insegnament di Jesu al & chel
dal Pari: «La mé dotrine no je mé, ma di chel che
mi a mandat» (7,16; cf ancje 12,49-50). Par chest
cui che al viot Jesu, al viot il Pari e cui che al crot
in Jesuy, il Fi, al crét tal Pari: «Cui che al crét in me,

nol crét in me ma in chel che mi a mandat; cui che
mi viét me, al viét chel che mi a mandéat» (12,44-
45: cf ancje la rispueste dade a Filip te ultime ce-
ne: 14,8-11).

22. Cumo il Resurit al mande i dissepui tal mont.
Ju mande in continuitat cu la s6 mission: Il “come
che... cussi..” nol va intind(t cuasi che si tratas do-
me di une comparazion tra azions similis (il Pari mi
a mandat; jo us mandi), ma al palese il fat che si
trate da la stesse mission. Ancje i dissepui a dova-
ran anunzia al mont I'amor dal Pari, la s6 volontat
di salvece e no di condane.

La continuitat tra Jesu e i dissepui (il «xcome che il
Pari...» paralél al «cussi ancje jo...» no rivuarde do-
me il jessi mandats in mission e il contign(t da la
stesse: Jesu al clame i dissepui a vivi, traviers di
lui e cul don dal Spirt, il so stes rapuart cul Pari. Il
«come che... cussi» al devente alore prin di dut un
trasmeti ai dissepui lis stessis peraulis che Jesu al
a ricev(t dal Pari: «Cumo 16r a san che dutis lis ro-
bis che tu mi s dat a vegnin di te, parce che lis
peraulis che tu mi 4s dat jo ur es ai dadis a 16r. Lor
lis an acetadis e a san pardabon che o soi vignat
far di te e a an croddt che propi tu mi 4s mandéat»
(17, 7-8). Al devente un rindiju partecips dal stes
amor dal Pari: «jo ur ai fat cognossi il to non e o
continuarai a f4ural cognossi, parcé che I'amér che
tu s vat par me al sedi in 16r e jo in 16r» (17, 26).
Al devente in maniere radical fa partecips i dissepui
da la vite trinitarie stesse, dal stes rapuart che
Jesu al a cul Pari: «Se un mi vil ben, al metara in
pratiche la mé peraule e il Pari gno i volara ben e o

vignarin ca di lui e o larin a sta ca di lui» (14,22).

23. No pues jessi alore une mission da la Glesie, e
duncje di ogni cristian, ridote a une cuistion or-
ganizative o a un mandat esterni di puarta insom:
la mission si inlidrise te vite da la Trinitat. E a
origjin dal Pari, si materialize tal Fi, par opare dal
Spirt. E si cumplis te Trinitat. Il fin ultin da la
mission, ve, nol e trasmeti ideis, convinzions,
contigndts di crodi, ma fa in maniere che cui che al
scolte e acete I'anunzi al podedi jentra ancje lui te
comunion cul Pari, il Fi, il Spirt Sant. Lu aferme
Jesu te preiere da la ultime cene. Dopo di vé
anticipat il manda che al fasara di Resurit («Come
che tu mi 4s mandat me tal mont, cussi ancje jo ju
ai mandéats 16r tal mont»: (17,18), Jesu al pree il
Pari pai destinataris da la mission dai dissepui: «No
prei dome par chescj, ma ancje par chei che a
crodaran in me in gracie da la I6r peraule: par che
ducj a sedin un; come tu, Pari, in me e jo in te,
che a sedin ancje I6r in nb, par che il mont al
cognossi che propi tu mi 4 mandat» 17,20-21).
Fin da la mission dai dissepui al & partant che ducj
a sedin in Diu: la comunion plene € sara dome al
compiment, ma za cumo traviers la Peraule, i
sacraments, la vite di caritdt ducj i crodints a
partecipin da la vite stesse di Diu. Il don plui grant
che la Glesie e pues fa ancje ai oms e feminis di
vué al e disvelaur che a son stats creats par jessi
no dome imagjin e someance di Diu, ma fis e fiis,
amats, perdonats, salvats. E daur la pussibilitat di
vivi la comunion cul Pari e cul Fi tal Spirt.

24. Al e clar che il dissepul al pues puarta insom
cheste mission dome se al € in comunion cul Pari
par miec dal Fi tal Spirt. Se si distachisi da la vit,
alore si devente une vidice secje par se e pai altris
(cf 15,4-5). Se si piert il contat cul Signor, se no si
nudrissisi simpri cu la s6 Peraule, cui Sacraments,
se no si reste vierts a la azion dal Spirt, si puedin
trasmeti dome nozions, no di siglir une vite. Ma il
Vanzeli isal par noaltris une cuistion di vite o al &
une robe tra lis tantis? Si puedin inventa dutis lis
mior e plui futuristichis formis di catechesi pai fruts,
i fantats, i zovins e ancje i adults; si pues al con-
trari - e je une ilusion - tenta di riproponi formis
dal passat, ma il risultat nol cambie, se a scomen-
ca dai gjenitors, dai catechiscj, dai animadors nol &
dentri dal c(r la convinzion che il messag dal Van-
zeli al € une cuistion di vite. Al pues jessi missiona-
ri dome cui che al & crodint, ciert cun ducj i siei pe-
cjats, lis sOs fragjilitats, lis s6s contradizions, parfin
cui siei dubis..., ma come un che al a scuviert il te-
saur da la vite e al v(l condividilu cui altris.

25. Jesu al fas un gjest particolar viers i dissepui:
al sofle. Il verp “sofla” al capite dome ca in dut il
Gn(f Testament, ma al e presint plui voltis tes pa-
gjinis dal Antic Testament. La azion di Jesu e rivo-
che il sofli dal Creatér che al da vite a Adam (cf
Gjenesi 2,7). Ma si pues pensa ancje al sofli dal
Spirt che ur da di gn(f vite ai cadavars te vision
dal profete Ezechiel (cf Ezechiel 37,9).

Cumo il Resurit cul so sofli ur da ai dissepui il Spirt
di vite, che ju consacre e ju abilite a la mission. Al
e pardabon un colegament tra consacrazion e mi-

ssion. Jesu lu veve metdt in clar te sO6 preiere al
Pari: «Fasiju sants te veretat. La t6 peraule e je
veretdt. Come che tu tu mi as mandat me tal
mont, ancje jo ju ai mandats I6r tal mont; par 16r
jo mi f&s sant me par che ancje l6r a sedin fats
sants te veretat» (17,17-19).

26. Tai discors da la ultime cene tal Vanzeli di Zuan
Jesu al fevele plui voltis dal Spirt, dal Consolador
come don pai dissepui. Il Spirt ur insegnara dut e
ur fasara vigni iniment dut ce che ur veve dit (cf
14,26), completant cussi I'insegnament di Jesu (cf
16,12-15). Il Spirt al sostignara la testemoneance
dai dissepui: «Cuant che al vignara il Consoladbér,
che jo us mandarai dal Pari, il Spirt da la veretéat,
che al procét dal Pari, lui mi fasara di testemoni; e
ancje vo dait testemoneance parcé che o sés cun
me fin dal principi» (15,26-27).

Ma ancje in altris bandis dal Vanzeli di Zuan si fe-
vele dal Spirt: il Spirt che al ven ju sore di Jesu tal
batisim (e Jesu al batiara tal Spirt: cf 1,32-34); il
Spirt che al permet di tornéd a nassi di adalt, come
che Jesu al dis a Nicodem (cf 3,4-8); Il Spirt che al
e dat “sence culumie” di Lui, inviat dal Pari (cf
3,34); il Spirt che al permet la vere adorazion dal
Pari (cf 4,21-24); il Spirt che al da la vite e lis
peraulis di Jesu a son spirt e vite (cf 6,63). E je po
une alusion ch’e fas riferiment al don dal Spirt che
al vignara dat dopo che Jesu al sara glorificat e che
al deventara «flums di aghe vive»: «Chest al dise
dal Spirt che a varessin ricevit chei che a crodevin
in lui: cun di fat nol jere ancjemo il Spirt, parce
che Jesu nol jere ancjemo stat glorificat» (7,39).

Cumo, apont, Jesu glorificat ur done il Spirt ai
dissepui: tal Vanzeli di Zuan lis Pentecostis e coin-
cidin cu la Pasche.

27. Colegat cul don dal Spirt al € il podé dat ai di-
ssepui a rivuart dai pecjats. Te Glesie da lis origji-
nis il colegament tra Spirt Sant e remission dai
pecjats al e ricuardat plui voltis: cussi, par esem-
pli, il di di Pentecostis de bande di Pieri («E Pieri ur
dise: Convertitsi e ognidun di vbé che si fasi batia
tal non di Jesu Crist, par la remission dai vuestris
pecjats, e o ricevarés il don dal Spirt Sant»: Ats
2,38).

Il podé dat ai dissepui, a la Glesie (no interesse ca
cem(t che si lu met in vore) al & prime di dut chel
di perdond, di proferi la misericordie di Diu. Ma al &
ancje chel di denuncia il pecjat parce che si vedi la
conversion. Ancje il Spirt, su la fonde di ce che al a
dit Jesu te ultime cene, al a un compit di mostra il
mal: «E cuant che al sara vigndt, al dimostrara la
colpe dal mont a rivuart dal pecjat, da la justizie e
dal judizi» (16,8).

Jesu al vdl il perdon, al & stat mandat dal Pari no
par condana, ma par salva (cf 3,17). A Lui, pero, i
spietara il judizi definitif (cf 5,22.26-30). E za te so
vite publiche Jesu si opon al pecjat: al denuncie la
indisponibilitat al dialic e a la colaborazion di cui
che si opon a la IGs (cf 3,19-21); al vise il paralitic
vuarit che al somee che no vedi acetat il don che i
e stat dat («Ve: tu sés vuarit! No pecja plui, par no
che ti capiti alc di piés»: 5,14); al disvele il pecjat
dai judeus che Ilu contrastin (cf 8, 23-24); al
constate la insensibilitat dai fariseus: «Se o fossis

vuarps, no varessis nissun pecjat; ma dal moment
che o disés: "Noaltris o viodin”, il vuestri pecjat al
reste» (9,41).

28. Une mission di vite, ché fidade dal Resurit a la
Glesie. Une mission ch’e vl puarta a la vite di Diu
e che par chest e denuncie il pecjat. Une mission
fidade a noaltris vué, te concretece da lis circos-
tancis atuals. Ma simpri lant dalr da la Peraule e
cu la guide dal Spirt Sant. Di invoca cun fede.

Une mission
di vite



LIS UNITATS PASTORALS

29. Introdusi a chest pont il teme da lis unitats
pastorals al pues somea far di IGc. A puedin forsi
jessi significativis par la visite pastoral, tal sens
che cheste e pues organizasi in maniere plui razio-
nal par unitats pastorals o ben e pues jessi util par
acompagna il 16r nassi e insaldasi. Ma ce jentrino
cu la mission, cu la Peraule di Diu, cul dicerniment?
Par di il vér al covente amet(it che la impression
che la sielte di strutura la Diocesi in unitats pasto-
rals e sedi dome une cuistion organizative leade al
cal dai predis e a cualchi fondament. Se si varées
vt ancjemo un bon numar di predis, cun dute pro-
babilitat no si si sares mots dal cuadri tradizional di
une Diocesi sudividude in 90 parochiis, cualchidune
ancje une vore picule ma dutis cun almancul un
predi. Forsi si vares tentat di lavora di plui insiemi
tra comunitats parochials e, prime ancjemo, tra
plevans. Forsi... In concret il cal e I'invecjament dai
predis nus a sburtat za di un pieg a rifleti su lis
unitats pastorals. Tancj components dai conseis
pastorai, in plui dai predis, a ricuardaran che cual-
chi an indalr o vin dedicat par un an intir ju in-
cuintris di inzornament al teme da lis unitats pas-
torals, sedi cun testemoneancis e esperiencis di
Diocesis vicinis, sedi cun amplis e interessantis

riflessions di caratar teoric sot diviers ponts di viste:

teologjic, sociologjic, psicologjic, riflessions che al
e just taca di gnGf. E cumo al &€ vign(t il moment di
sielzi - fin che si € in timp... - di scomencé a meti-
lis in pratiche te plui part da la nestre Glesie. O sin
par altri in compagnie cun tantis Diocesis, ancje

Lis unitats
pastorals: bisugne
ocasional o disen
providenzial?



dongje, che di un timp plui o mancul lunc a an
cjapat cheste strade cun sistemis e risultats
diferents. Al somee duncje savi “rassegnasi al
inevitabil”... Ma se o scomencin cjalant i fats secont
la fede, o podin riva a capi che a voltis situazions
ocasiondls a platin un disen providenzial: no
puedial jessi cussi ancje par lis unitats pastorals?

30. Se lis unitats pastorals si ridusaressin a la fi-
dance da la responsabilitat pastoral di plui paro-
chiis a un plevan so6l, sence modifica nuie altri, il
risultat al sares un cumul di lavor simpri plui grant
su lis spalis di un predi costret a cori cun preocu-
pazion di une parochie in ché altre par garanti du-
tis lis Messis di orari e un minim di presince in ogni
comunitat. La robe no funzione e e pues deventa
dome cause di delusion pal predi e di tension tra e
tes comunitats. Dome se lis parochiis a fossin pigu-
lis e une vore dongje si podares pensa che la uni-
tat pastoral cussi concepide e podares costitui jus-
te un proces par deventa in prospetive une uniche
parochie plui grande, cun plui centris religjos. Ma
ancje lis parochiis cun pocs fedéi a an spes une I6r

identitat e, a voltis, une 16r vivarosetat significante.

31. Dut al cambie - o almancul - al pues cambia
se lis unitats pastorals no vegnin intindudis come
une struture calade di adalt che cuasi e oblee plui
parochiis a fa riferiment a un sol predi, cun ducj i
disasis relatifs, ma tant che un proces di invia e fa
cressi cul timp a |4, cun tante pazience e costance,
viers un mat diferent di vivi la comunion tal jessi
comunitat cristiane, di meti in pratiche la testemo-

Un model

neance evangjeliche e la mission, di concretiza une
ample vocazion al servizi e coresponsabilitat, di
jessi segnacul incisif dal Vanzeli te societat
moderne. Intune peraule, di ubidi vué, tes cundi-
zions che si cjatin a vivi, al mandat dal Resurit.

La decision di scomenca une unitat pastoral, tai ul-
tins timps dal vescul (ma mai cjapade dome di lui)
e basade su la concrete disponibilitdt dai predis e
sul acet (a voltis nancje dilu fadios...) da lis comu-
nitats coinvoltis, e costituis dome un inizi. E je plui
une promesse, un progjet, un compit fidat a lis co-
munitats coinvoltis, che no alc metdt in vore une
volte par simpri. Alc di acetd no come une “disgra-
cie” o in ogni cas une dure e inevitabile necessitat,
ma come une preziose oportunitat, un gjest di fi-
ducie, une ocasion di cressite in linie cul Vanzeli.
No bisugne maraveasi che a proposit da lis unitats
pastorals si vedi di fevela plui di “proces” che no di
realtat atuade. Si trate, in realtat, di alc di tipic te
vite di ognidun, da lis comunitats e da la Glesie
stesse. La vite no je mai statiche, ferme o fin
voltade bande il passat, ma e je dinamiche, e je
cressite, e je maturazion, e je viertidure al futdr.
Nus al a ricuardat pape Francesc che te sO esorta-
zion apostoliche ch’e a viert il so pontificat, la
Evangelii gaudium, indrecade a invida la Glesie in-
terie a cjapa une determinade svolte evangjeliche
e missionarie, al a propon(t cuatri principis fonda-
mentai ancje dal agji pastoral. Un di chescj al e
chel ca: “il timp al é superibr al spazi” (n. 222). Al
vll di che al e decisif par pape Francesc, ancje in
ambit eclesial e no dome social, “scomencé proces
plui che no di possedi spazis” (n. 223), parce che



ancje lI'impegn di evangjelizazion “al domande di
tigni presint l'orizont, di sielzi i proces pussibii e la
strade lungje” (n. 225).

32. Cun ché di invia il procés da lis unitats pasto-
rals sence la pretese di riva ipso facto a la conclu-
sion e a la perfezion, al pues jessi util proferi cual-
chi element par scomenga. No un “manual” com-
plet su lis unitats pastorals, ma un pocjis di indica-
zions, come chés che a son tal sfueut che si cjate
te confezion di un gnlif smartphone o di cualchi
altri tramai tecnologjic e clamadis “Quick Start
Guide”, une version curte curte dal “User Manual”
par che |'utent si abitui al prodot prime pussibil.
Dome dopo di vé tacat a falu funziona, si leiara tal
moment just il manual complet par vé rispuestis
plui precisis o, plui spes, si domandara jutori a
cualchi ami plui espert o che za di un pieg al dopre
chel celular o chel strument (par altri: ancje tal cas
da lis unitats pastorals, come par altris realtats o
iniziativis pastorals, al & simpri util fasi juda da la
esperience e dai conseis di cui che za di timp al vif
ché modalitat pastoral. A esistin te nestre Diocesi
diviersis unitats pastorals che a funzionin za e ben:
a son di sigQr disponibilis a da une man a cui che
al scomence, ancje dome cul conta apassionat e
inceds, ma purpdr realistic, la strade fate).

33. Un prin pont di ricuarda a son i tré ators o so-
gjets da la unitat pastoral: lis comunitats, i conseis
pastorai, il grup.

In primis lis comunitats cristianis cjapadis dentri.
Par ognidune di 16r nol & facil impensasi adun cun

Une “Quick Stars

chés altris. La reazion spontanie e je ché di meti in
evidence e difindi la proprie identitat, i propris
mats di sinti, lis propriis iniziativis plui o mancul
tradizionals e di considerd ché altre o chés altris
comunitats come estraniis e in concorence. La
strade di fa e je invezi prime di dut ché di cogno-
ssisi tra lis personis che a apartegnin a lis diviersis
parochiis. Fin che i components di ché altre comu-
nitat a son “chei” e “chés” da la “parochie di san...”
e no deventin invezi une muse precise, un non co-
gnoss(it, une vite cristiane notorie, un impegn di
servizi preseat, no si va tant lontan. Dut ce che al
pues prudela cognossince, scambi, condivision, sti-
me di un cul altri al va privilegjat massime tai prins
timps da la nassite di une gnove unitat pastoral.

No bisugne vé premure tal meti in vore il proposit
di coordena e sincroniza lis tantis iniziativis da lis
parochiis e dai diviers grups: al covente prime di
dut cognossisi e condividi. Par esempli, i catechiscj
da lis parochiis jentradis a fa part da la unitat no
dovaressin par prime robe pensa al probleme da la
organizazion e da la unificazion dai diviers percors
di catechesi, ma pitost cjata la maniere di incuin-
trasi in semplicitat e cordialitat, di scambia espe-
riencis e sistemis di lavor, di condividi plasés e
preocupazions, di sintisi - intune peraule - “ducj te
stesse barcje” e ducj apassionats dal Vanzeli e da
la sO trasmission a la gjenerazion dai zovins. Ogni
iniziative ch’e pues jessi a pro da la cognossince e
je duncje di valorizd e privilegja: une fieste ch’e
cjapedi dentri i fedéi di dute la unitat pastoral, un
pelegrinag comun, une gnove iniziative di fa insie-
mi (magari une ativitat imagjinade o fin insumiade



di un pie¢c ma mai puartade insom par colpe da lis
pocjis risorsis a disposizion di ogni singule co-
munitat parochial e cumo finalmentri fatibil).

I vl cjatat po il mit di palesasi vie vie simpri plui
come une realtdt unitarie, une vere comunitat
nudride da la stesse Peraule e da la Comunion.
Parcé che ogni forme cjapade da la comunitéat
eclesial, e da la unitat pastoral, no pues che cjata il
propri centri e il propri aliment in Crist, par
deventa jé stesse part dal unic Cuarp di Crist ch’e
je la Glesie. Il percors viers la unitat al déf avigni
cirint pero di valoriza i dons e i carismis di ogni co-
munitat, parochial e no, a servizi dal insiemi intun
itinerari comun. Al € impuartant cjapé cussience da
lis carateristichis e dai talents i ogni parochie (che
a voltis fin la parochie interessade no a cussience
plene), da lis risorsis materials (glesiis, cjasis ca-
nonichis, ricreatoris, salis par incuintris, e v.i.), da
lis personis disponibilis, da lis iniziativis in vore. Ta-
cant di ca si podara ciri dilunc vie di coordena al
miei il percors da la unitat. Par esempli, al sara flr
di dubi (gjavant motifs di nature acidental) incua-
dra il pont di riferiment da la ativitat caritative da
la unitat te parochie la che al esist za di un pieg un
bon centri di scolte e dula ch’e je presinte, in gra-
cie dal impegn di predis e di fedéi tai agns e parfin
tai decenis prime, ancje une estese sensibilitat
caritative. Une glesie secondarie metude intun I{ic
cuiet e intim e podara invezi la ben par ritirs
spiritudi e incuintris di preiere. Un ricreatori ben
furnit al podara deventé al contrari il pont di rife-
riment par la pastoréal dai zovins da la unitat interie.
E i esemplis a podaressin continua.



Ogni comunitat parochial e, al sb6 interni, lis
eventuals comunitats mai deventadis parochiis o
che a jerin parochiis ma che a mantegnin ancjemo
une 16r identitat cristiane, e dovara po cjata ma-
nieris par vivi moments siei propris no par isolasi
dal rest da la unitat pastoral o par rivendica auto-
nomie, ma par proferi ai propris fedéi la esperience
di cjatasi inlidrisats intune comunitat. Tal cas che,
par esempli, nol fos pussibil garanti intune pigule
comunitat la celebrazion da la Eucaristie dutis lis
domeniis, al podara jessi bon che si fedi une
celebrazion in dis di vore a une ore juste par cjata-
si insiemi, pred par la comunitat, pai defonts, par
lis diviersis dibisugnis e po, in plui da la celebra-
zion, vé moments di incuintri e di vicinance.

Il fat che la Eucaristie e sedi la sorzint da la Glesie
nol v{l di perd che ogni plui pigule comunitat e ve-
di di jessi par fuarce une comunitat eucaristiche,
se no za lis parochiis atuals si spacaressin in tancj
grups ognidun cu la so celebrazion individual. Al
covente in ogni cas che te unitat pastoral la Euca-
ristie e vegni celebrade e celebrade ben, ufrint la
pussibilitat di une sb6 celebrazion significative e fa-
tibil. E nas cussi la necessitat di tornd a pensa l'o-
rari da lis celebrazions. Si trate di un impegn di
frontd cun serenitat ancje se a voltis al cause cual-
chi disasi ai fedéi (parcé che nol & pussibil in ogni
cas contenta ducj...). Bisugne tigni presint cualchi
criteri che al dovares jessi condivisibil cun facilitat,
di adata a la situazion local. Un prin logjic criteri,
che al a di guidd e, prime ancjemo, justifica lis
modifichis di orari, al & chel di evitd che lis celebra-
zions, da la domenie e dai dis di vore, tes parochiis



che a fasin part da la stesse unitat pastoral a sedin
previodudis a la stesse ore. Se al jere cussi prime
da la nassite da la unitat pastoral, bisugne a pene
pussibil distribuilis di gn(f in plui oraris, sedi par
permeti ai predis destinats a la unitat pastoral,
scomencant dal plevan, di jessi a cjaf (no vint il
don da la ubicuitat...), sedi par ufri ai fedéi da la
unitat pastoral, che si puedin movi di une glesie a
ché altre, une sielte il plui pussibil ample e adate ai
I6r ritmis di vite. Un secont criteri, che al nas ancje
chest da la necessitat, al e chel di tigni cont dal
numar dai predis al servizi da la unitat pastoral. I
vQl fat in mQt che, tal cas di assence o di malatie
di un di I6r, e sedi facile une s6 sostituzion tempo-
ranie. Chest al v{l di che nol & pussibil che al sedi
previod(t di solit che ducj i predis da la unitat pas-
toral a disedin messe dobs voltis tai dis di vore e tré
voltis in chei di fieste. Un tierg criteri al € chel che
lis celebrazions no si dedin la volte sence nissun
just interval, che al permeti une celebrazion ben
curade, dignitose, partecipade di une comunitat
significative ancje rispiet al numar, cu la pussibilitat
di un incuintri tra il predi e i fedéi prime e dopo la
sante Messe. Naturalmentri al podara jessi util fa
stat su la gjenerositat dai fedéi par favori il movi-
ment da lis personis anzianis e par facilita la parte-
cipazion di ducj (in particolar cuant che, in cualchi
cas, si ten une celebrazion unitarie par dute la uni-
tat). A ogni m(t, infOr di situazions di premure, no
pensi che te nestre Diocesi, viodudis lis distancis
curtis tra une glesie e ché altre e il numar ancjemo
suficient di predis, al coventi sostitui la sante Me-
sse da la domenie cuntune celebrazion da la Perau-



le, cun a cjaf un diacun, un religjos o une religjose
o un fedél laic.

34. Un secont sogjet o atér impegnat inte unitat
pastoral a son i conseis pastorai. Il consei pastoral
al dovares jessi il “motor” di ogni parochie: no jus-
te un grup di conseirs dal plevan (che po al decit e
al fas come che i par..) e nancje la sede di deci-
sions dome organizativis. Si trate invezi dal I{c
privilegjat dal dicerniment pastoral la che plevan (e
predis) e conseirs insiemi, cun diviersis responsa-
bilitats, cun pazience e sensibilitat a la azion dal
Spirt, a cirin (e a imparin un poc a la volte a falu
simpri mior) di interpreté la vite da la comunitat su
la fonde da la Peraule, cun riferiment a lis indica-
zions dal magjisteri e in cordial sintonie cu lis nor-
mis diocesanis, tal tentatif di individua, decidi e
meti in pratiche chel che al covente a la comunitat
tal so percors evangjelic concret. Cuant che dobs o
plui parochiis a son unidis in unitat pastoral, i pro-
pris conseis pastorai a dovaressin no diminui ma
aumenta il 16r impegn di dicerniment, in particolar
par guida e acompagna lis comunitats tai passacs
progressifs di inviament e di maturazion da la uni-
tat pastoral. Logjic che i conseis a dovaran cjata la
maniere di coordenasi tra di I6r e viodi cem(t orga-
nizasi in futQr par che si vedi un riferiment unitari
e eficient, ma che no si pierdedi tal stes moment la
atenzion pastoral a ogni singule comunitat. Si po-
dara, par esempli, mantigni conseis separats e sta-
bili un organisim unitari, une zonte, format di dutis
lis zontis dai conseis cul compit dal coordenament.
O ben si podara sielzi (magari no di subit...) par un

unic consei unitari e istitui par lis problematichis
pastorals locals comissions formadis dai conseirs
partignints a lis diviersis parochiis.

Compit dal consei unitari o dai conseis coordenats
da la zonte unitarie al sara in particolar chel di me-
ti adun un p6c a la volte un progjet pastoral comun,
che al fasi di riferiment e guide pal percors da la
unitat pastoral. Un progjet che al podara jessi con-
frontat e condividit man man ancje intune o plui
assembleis cun ducj i fedéi da la unitat pastoral.

A rivuart dai conseis pai afars economics, necessa-
ris di dirit par ogni ent parochie (cf can.537), al sa-
ra just faju fini intun consei unitari compon(t da lis
stessis personis, che al fasara di consei par ogni
singule parochie, favorint cussi un percors comun
ancje sot il profil aministratif e economic (sco-
mencant di un (s savi e razional dai imobii e da lis
risorsis a disposizion).

35. Un tierc sogjet fondamental pal progres da la
unitat pastoral al e costituit dal grup, che al a
come president il predi plevan di dutis lis parochiis
da la unitat, che il vescul i fide la responsabilitat da
la stesse. No dutis lis unitats pastorals a podaran
vé la presince di un grup, ma dula che al € pussibil,
e je la sielte di privilegja. Il grup al & costituit dal
plevan e di un o plui predis e, al & di augurasi, di
un o plui diacuns, di religjés o religjosis e, in pros-
petive, di un o plui fedéi laics disponibii a condividi
I'impegn pastoral dal insiemi. Compit dal grup al &
chel di sigura la conduzion pastoral ordenarie e
continuative da la unitat pastoral, in colegament cu
la strade segnade dal consei pastoral (o dai conseis

pastorai tal 16r insiemi). Intun ciert sens al podara
jessi vioddt come un “plevan coletif): al grup, di
fat, i spiete dut ce che al & compit di un plevan in-
tune parochie. Chest al € pussibil se tra i siei com-
ponents a esistin e si rinfuarcin un p6éc a la volte
cognossince, stime, fraternitat; se cul timp a 13 si
maduris al so interni une buine sintonie di opinions
e di sieltis; se si san articola ben compits e respon-
sabilitats di ognidun. Chest al déf risultd in maniere
clare ai fedéi da la unitat pastoral, che a dovaran
dicerni simpri in ognidun la stime viers chei altris
components dal grup e la unitarietat di azion, pQr
devant di diviers incarics davuelts di ognidun dai
components. Al covente, duncje, che il grup si dedi
un program di incuintris precis (par esempli cuntu-
ne frecuence setemanal) la che al sedi spazi prime
di dut par la preiere e la Peraule di Diu e po par la
scolte, l'informazion di un cun chel altri e la pro-
gramazion da lis diviersis ativitats, e la verifiche. E
che il grup al vedi ancje une presince ricognossude
cu la unitat pastoral interie, par esempli cun cual-
chi moment di incuintri e di celebrazion par dute la
unitat pastoral.

Su lis responsabilitats dentri dal grup (e da la uni-
tat pastoral) al € ben ricuarda che chestis a son di-
ferentis. Prime di dut i spiete al plevan la respon-
sabilitat ultime da lis parochiis da la unitat pastoral
(e a 'nd a ancje la rapresentance legal), ma le déf
meti in vore in comunion cordial cui altris compo-
nents dal grup. Chei altris predis, che a ‘nd e part,
a condividin cul plevan la conduzion complessive
da la unitat pastoral, badant pero di persone di un
determinat ambit pastoral come stabilit dal vescul



o concuardat dentri dal grup (par esempli, fasint di
riferiment par une da lis parochiis o tignint di cont
di une pastoral specializade: pai zovins, familiar,
caritative, e v.i.). Stes discors al val par chei altris
components dal grup.

Al & clar che la unitarietat e la omogjeneitat di la-
vor dal grup stes a servizi di dute la unitat pastoral
a puedin jessi garantidis dome se ducj si impegnin
intun progressif percors di conversion, che al do-
mande timp, lealtdt, pazience e disponibilitat. I
plevan al a di ciri di rezi a plen la s6 responsabilitat,
sfuargantsi di vivile in maniere colegjal cul confront,
il contrib(it e il sostegn dai altris, superant ogni for-
me di isolament e di autoriferiment che nol ten
cont dai altris e di altri. Ancje chei altris predis,
massime se plevans emerits (e in particolar se a
restin a sta tal stes I{ic che ju a viod(ts plevans a
titul plen) a son clamats, cul jutori dal Signoér e in-
tun gjest di fede, a capi che si pues vivi a plen il
jessi sacerdots ancje sence vé plui une responsabi-
litat pastoral primarie, sostign(its di une fraternitat
sacerdotal plui fuarte e autentiche. Chest al pues
permetiur di meti in vore cun plui serenitat e liber-
tat (e timp) ce che al caraterize il ministeri sacer-
dotal te s6 essence: la vicinance, l'acet e la scolte
da lis personis, I'anunzi da la Peraule di Diu, lis
celebrazions, la disponibilitat pal sacrament da la
confession, la atenzion ai malats, e v.i. La |6r espe-
rience e la 16r maturitdt umane e sacerdotal a pue-
din ancje contribui a crea un clime seren e costrutif
dentri dal grup e da la unitat pastoral. Ancje i dia-
cuns a puedin cjata te esperience dal grup la oca-
sion par da un respir pastoral plui ampli al |6r mi-



nisteri, che al vadi di la da la funzion esercitade tes
celebrazions liturgjichis. I religjos e lis religjosis,
po, a puedin esprimi di plui il I6r carisme dal pont
di viste pastoral e di servizi a la Glesie local. Infin i
laics che a dovessin jessi part dal grup a varessin
la pussibilitat preziose di vivi une funzion ministe-
ridl plui significante, di puartade pardabon ample,
ch’e vadi di la dal compit dome di catechist, anima-
dor da la liturgjie, operad6r da la caritas, e v.i.

36. A proposit dal consei pastoral unitari (o dai
conseis pastorai in ogni cas coordenats tra di I6r) si
a vt dit che il so compit fondamental al & chel di
rivd un p6c a la volte a la redazion di un progjet
pastoral par la unitat pastoral. No si trate tant di
impegnasi a meti ju un test scrit (che a un ciert
pont al sara in ogni cas just riva), ma pitost di cja-
ta la maniere mior di impegnasi par otigni tal con-
cret e cui timps necessaris i obietifs tipics da la
unitat pastoral se cheste no v(l jessi dome une
struture organizative. Si trate dai obietifs che a do-
varessin carateriza ogni realtat pastoral, ma la uni-
tat pastoral e pues ufri a chei un contest partico-
larmentri zovevul.

La esperience positive di cualchi an indalir ch’e a
viod(t coinvoltis tantis parochiis te redazion dai
“ats da la comunitat”, une sorte di descrizion di se
stes e di progjet da la comunitat parochial a la I(s
da la esperience da la prime Glesie descrite tai Ats
dai apuestui, e pues jessi un precedent significatif
par fronta l'impegn dal progjet pastoral (anzi, al
podares |a ben scomencad a cognossisi tra conseis
da lis diviersis parochiis cu la leture dai “ats da la

Il progjet pastoral
e i obietifs da la
unitat pastoral



comunitat” di ogni parochie). A son za di un pieg te
Diocesi unitats pastorals che a an provat a meti ju
un propri progjet pastoral: chestis a puedin jessi di
esempli e di jutori par lis gnovis esperiencis.

37. Un prin obietif di riva al & la cressite te comu-
nion. La comunion e nas da la Peraule, ch’e clame
a la fede comune e condividude; e je nudride dai
sacraments, in particolar da la Eucaristie; e je don
dal Spirt, di invoca tes preieris. La comunion si
realize tal amor vicendevul palesat midiant di chés
carateristichis une vore concretis che san Pauli al
descrif tal imni a la caritat: «La caritat e je magna-
nime, benevule e je la caritat; no je invidiose, no si
vante, no si sglonfe di albasie, no mancje di rispiet,
no cir il so tornecont, no si inrabie, no ten cont dal
mal patit, no gjolt da la injustizie, ma si console da
la veretat. E perdone dut, e crét dut, e spere dut, e
sopuarte dut» (1Cor 13,4-7).
La comunion e je decisive par ogni esperience di
Glesie: e je decisive pero in m{t particolar tal céas
da lis unitats pastorals. Sence comunion - prime di
dut tra lis comunitats parochials coinvolzudis - la
unitat pastorél e je destinade al faliment imediat.
Juste apont cheste necessitat “vital” da la comu-
nion e pues sburta lis unitats pastorals a impegnasi
a pro di chest obietif ancjemo plui che no lis singu-
lis parochiis.
Bisugne alore domandasi massime de bande dal
grup e dal consei pastoral:

Cemdt favori la comunion inte unitat pastorél tra

e dentri lis diviersis comunitéts parochiéls, i

grups, lis svariadis realtats eclesiadls? Cemdat fa

Un prin obietif:
la comunion



par che cheste comunion no sedi sierade, ma
vierte, ospitél, inclusive?
Il progjet pastoral, a proposit di chest prin obietif,
al nas da la rispueste a chestis e similis domandis
frontadis in riferiment a la Peraule di Diu e cu la
guide dal Spirt.

38. Un secont obietif da la azion pastorél al pues
somea mancul tipic da lis unitats pastorals: la mi-
ssion. Slargja pero la comunion di la da la proprie
comunitat al dovares sburta a jessi in ogni cas plui
vierts cui altris e duncje a impegnasi di plui tal
anunzi e te testemoneance. Ancje cun plui eficacie,
dovude al meti insiemi risorsis e capacitats.

La mission e la testemoneance a rivuardin prime di
dut ogni cristian. E e pues vé inizi juste cul no
scuindi di jessi cristian tai diviers ambients la che
si vif, come za si veve v(t dit comentant il mandat
dal Resurit. No si a di fa biele mostre da la proprie
fede: al baste no scuindi a chei di famee, ai propris
coleghis di lavor, ai propris amis, a lis personis che
si € in cualchi maniere in relazion, che si va a
Messe, si frecuente la parochie, si crot in cierts
valbrs e si cir di viviju (parceé che no scuindi di jessi
cristians e vivi par principi in maniere contrarie al
Vanzeli e je la piés testemoneance negative che si
puedi da...).

Ma la mission e rivuarde po dute la comunitat cris-
tiane e e domande dentri vie (tal concret dentri da

la unitat pastoral) une serie di condotis e iniziativis.

Par esempli: plui acet; plui atenzion ai “gn{fs” e ai
“forescj”; la riprese da la visite a lis fameis; une
propueste plui missionarie par lis categoriis che la

Un secont obietif:
la mission



comunitat e jentre in contat: gjenitérs da la cate-
chesi, malats, puars, e v.i. Ma e covente ancje une
azion missionarie cul esterni, ch’e pues fa stat, tra
I'altri, suntune atenzion real ai no batiats, talians e
forescj, e suntune significative presince testemo-
neal tai diviers ambients da la vite social.
Cemdit puarta insom dut chest cun concretece?
Cemdt jessi fedéi in vué al mandat dal Resurit?
Cun cudi miegs e risorsis e cun cualis iniziativis?
Cun cualis prioritats?
A son lis stessis domandis di formula par riva a un
progjet da la unitat pastoral che al sedi pardabon
missionari.

39. Plui clare e je la oportunitat ufierte da lis uni-
tats pastorals par un tierg obietif da la azion pasto-
ral: la cressite dai ministeris, il don dal servizi al
Vanzeli, o sei funzions, compits, servizis dentri da
la comunitat. Fin dal inizi la Glesie si & articolade in
ministeris. No si trate ancje in chest cas di une
cuistion organizative leade a un probleme concret.
Chest, come ch’e je stade pai siet che da la I6r
istituzion al fevele il cjap. 6 dai Ats dai apuestui, al
pues jessi dome la ocasion par la nassite di un
ministeri che al &€ don dal Spirt. In chel céas il
probleme al jere il servizi a lis mensis e al jere stat
met(t in 10s cuntune proteste («In chei dis, biel
che il numar dai dissepui al cresseve, chei di
lenghe greghe a malignarin cuintri chei di lenghe
ebraiche parceé che, te assistence cuotidiane, a
vignivin trascuradis lis 16r veduis»: Ats 6,1). La
soluzion no je stade dome di cjatd volontaris cun
esperience di mensis aziendals..., ma di sielzi «siet

Un tierg obietif:
la cressite da la

oms di buine reputazion, plens di Spirt e di
sapience» (Ats 6,3) bogns di cjapasi su un gnQf
ministeri.
A la unitat pastoral, plui ancjemo che no a la sin-
gule parochie, i coventin ministeris e a s6 volte e
pues ufri un contest plui ampli di esercizi dai stes
rispiet a chel parochial. Chest si a za viod(t a pro-
posit dai components dal grup. I v(l met(t pero in
I0s che la unitat pastoral e je un ambit une vore
fecont massime pai ministeris laicdi. Chescj no
cjatin il 16r fondament intune funzion di suplence a
la mancjance di sacerdots, ma ben tal batisim, che
configurant a Crist - re, sacerdot e profete -, al
rint i laics sogjets atifs a plen te comunitat cris-
tiane. Si a duncje di aprofitd da la nassite e da la
cressite da la unitat pastoral par une promozion tai
diviers ambits da la pastoral dai ministeris esis-
tents (par es. catechiscj, ministris da la Comunion,
animadors da la liturgjie, operadoérs da la caritas,
...) € par la nassite di gnlfs (par es. previodint in
particolar tes unitats pastorals plui grandis la pre-
since da la gnove figure dai responsabii dai orato-
ris). Une promozion e un inviament la che, in gra-
cie ancje da lis pussibilitats plui grandis dadis da la
unitat pastoral in tiermins di personis e di risorsis,
si podara vé une cure plui grande te individuazion
da lis personis disponibilis, te 16r formazion perma-
nent, te I16r organizazion. Ancje di chest al déf ocu-
pasi il progjet pastorél, che al déf vé inizi da la ris-
pueste a domandis come chés ca sot:

Cudi sono i ministeris che a jerin za presints tes

parochiis da la unitdt pastoral? Sono ancjemo

utii? Se si, cemat faju cressi e rindiju disponibii



par la unitidt pastoral interie? Esistie la nece-
ssitdt o ancje dome la oportunitat di f&4 nassi
gnlfs ministeris? Cemat forméaju?

40. Infin lis unitats pastordls a puedin e a devin
impegnasi par otigni un ultin obietif: la cressite da
la capacitat di influs dal messacg dal Vanzeli te real-
tat social dal di di vué, cun gnovis formis diferen-
tis di chés dal passat aromai esauridis e ancje, co
covente, cun cualchi segn di “profezie”. Si trate di
alc che al somee sproporzionat no dome par la pa-
rochie singule, ma ancje par lis unitats pastorals.
Al e di fat un probleme che al tocje dute la Glesie,
in particolar tal Ocident aromai ex-cristian, e di si-
glr la Glesie taliane. Tal picul, pero, si pues fa alc,
almancul in riferiment al ambient che ogni comuni-
tat cristiane e fas part. In chest sens il fat che la
unitat pastoral, plui che no la parochie singule, e
coincidi in dut o in part cuntun contest social plui
unitari e omogjeni (par esempli il teritori di un o
plui comuns), e pues judale a cjata cualchi modali-
tat par fa in maniere che la societat e cressi tai va-
I6rs umans e evangjelics. Chest al déf avigni tal
rispiet assol(t da lis funzions e da lis distinzions tra
comunitat eclesial e societat civil e te valorizazion
da la autonomie dai cristians laics e da lis 16r for-
mazions eventuals, ma intun spirt di colaborazion e
di servizi al ben comun e a la dignitat da la perso-
ne, cussi come insegnat dal Concili e afermat dal
Concuardat che al € in vore. Il progjet pastoral al
dovara ocupasi ancje di chest, dalr di domandis
come chés ca sot:

Cuale ise la situazion sociél la che la unitat pas-

Un cuart obietif:

toral e opere? Cualis sono lis problematichis
plui urgjentis a rivuart dal teritori e da la po-
polazion? Esistino za ambits di colaborazion cu
la societat civil e cu lis istituzions publichis?
Cemdt potenzidju e valorizdju? Esistino situa-
zions la ch’e je domandade une funzion “pro-
fetiche” da la comunitat cristiane?

41. I compits impegnatifs da lis unitats pastorals a
puedin jessi frontats dome cuntune dople guide: la
Peraule di Diu e la azion dal Spirt Sant. Dome un
riferiment costant a la Peraule di Diu de bande di
ogni cristian, da la comunitat, dal grup, dai conseis
pastorai al pues permeti a la unitat pastoral di no
jessi un fat dome organizatif, plui o mancul acetat,
ma la realizazion di une autentiche esperience
eclesial. In chest sens al &€ fondamental che in ogni
unitat pastoral si aumentedin i Grups da la Peraule,
come llcs no par cristians di élite, ma par crodints
che cun semplicitat e disponibilitat a vuelin metisi
in scolte da la Peraule di Diu. La Peraule, in efiet, e
ilumine, e confuarte, e ten su, ancje e cride e e fas
vé un poc a la volte il mGt di viodi, di sinti, di
judica, di agji di Jesu. La Peraule ispirade dal Spirt
e incjarnade dal Spirt stes te concretece da la vite
di ogni comunitat.

Un Spirt che la s6 azion no si pues progjeta o deci-
di su la cjarte, parce che il Spirt al € aghe vive, al
e flc, al e vint. Lis unitats pastorals a podaran na-
ssi e esisti cul timp a 14 e jessi une realtat evangje-
liche dome se il 16r progjet nol sara une scjatule
sierade, ma une vele algade al vint dal Spirt.

La Peraule
e il Spirt



LA VISITE PASTORAL

42. A chest pont a risultin ancjemo plui clars cuai
che a devin jessi i obietifs da la visite pastoral,
che, come viod(t tal inizi (cf nn. 3-6), e déf vé une
carateristiche missionarie. La visite, intindude no
come ativitat dome dal vescul ma come ocasion
par un percors eclesial che al coinvolzedi dutis lis
componentis dal popul di Diu te contemporaneitat
da la nestre Glesie, e dovarés vé come finalitat:
acompagna l'instradasi da lis unitats pastorals, in-
fuarti il riferiment a la Peraule di Diu, cualifica in
maniere plui missionarie lis nestris comunitats.

Plui che no une descrizion astrate, al pues jessi util
mostra cumo lis fasis di un percors comun, cun
cualchi indicazion di calendari ch’e podara jessi, se
al covente, in part modificade cul timp a Ia.

43. La visite pastoral e scomence cuntun prin in-
cuintri dal vescul cui conseis pastorai da lis paro-
chiis e da lis unitats pastorals (za esistentis o
nassudis di p6c). E scomencara tor la metat di oto-
bar dal 2018 par concludisi in dicembar o, al plui
tart, tal més di zenar dal 20109.

L'incuintri al vara une finalitat dople:

- acompagna l'instradasi da lis unitats pastorals
cun cualchi indicazion concrete su la fonde di ce
che al & presentat in cheste letare (cf nn. 29-41)
e condividint lis primis sieltis

- verifica la esistence di Grups da la Peraule e ipo-
tizantint di gnGfs cjapant note da la disponibilitat
di pussibii animadors.

Par vecjos e gni{fs animadors, tai més di zenar-fe-

I obietifs da la

vrar dal 2019 al e previod(t un cors specific, di
mat che tacant da la Cuaresime dal 2019 (e do-
prant un sussidi di pueste) al sara pussibil invia in
dute la Diocesi, in numar grant come che si spere,
i Grups da la Peraule cun particolar atenzion al
teme dal dicerniment (cf n. 8).

A la Peraule di Diu a saran dedicats ancje i tré in-
cuintris di inzornament pai components dai conseis
pastorai e la tré dis di inzornament e formazion dal
clericat.

44. Un secont moment da la visite pastoral (a taca
dai més di zenar-fevrar dal 2019) al sara costituit
dal incuintri dal vescul cun almancul un po6cs dai
Grups da la Peraule che a operin za di un pieg in
Diocesi e chei che man man si costituissaran, par
tira dongje esperiencis, prudela percors, sostigni
I'impegn a pro da la peraule di Diu.

45. Un tier¢c moment da la visite pastoral al sara

un secont incuintri dal vescul cui conseis pastorai

parochiai e di unitat pastoral (dopo la Pasche dal

2019) e al vara lis finalitats segnadis ca sot:

- fa il pont sul percors (ancjemo inizial) da lis gno-
vis unitats pastorals

- pensa une date par la presince dal vescul te uni-
tat pastoral (o tes parochiis) e viodi cun cualis
modalitats concretis metile in vore: timps, cele-
brazions, realtats di incuintra, e v.i. (v. sot n.48)

- individua lis personis disponibilis come “visita-
dors” (v. sot n. 46), cul invit a partecipa al itine-
rari di formazion a pueste (al cole sul principi dal
an pastoral 2019-2020).

L’incuintri
cui Grups

46. Un cuart moment, di meti in vore prime da la
visite dal vescul (plui o mancul un par di més
prime da la date previodude e in ogni cas dal
setembar dal 2019), al consist te visite, a non dal
vescul, a lis fameis e a lis realtats da la unitat
pastoral e da lis parochiis de bande dai “visitadors”
(predis, diacuns, religjos, catechiscj, animadors, e
v.i.). Par cheste visite il sussidi di dopra e difondi
al e chel intitulat “Si puedial?...” (cf n. 10)

Une relazion curte di cheste ativitat e vignara pre-
sentade al vescul prime da la visite.

47. Intal stes timp - e al & un cuint element da la
visite pastoral - i uficis a pueste da la curie a in-
cuintraran i predis, i conseis pastorai e i altris ope-
radors par une verifiche, cul jutori di schedis fatis a
pueste, su cuatri temis: la iniziazion cristiane, la
pastoral familiar, la prassi dai sacraments (cui
adempiments relatifs), la situazion patrimonial-
finanziarie-aministrative.

Scomengant di chescj incuintris e vignara compila-
de une relazion di consegna al vescul prime da la
sO visite.

48. La presince dal vescul in loco e deventara il
sest moment da la visite pastoral. La visite e pre-
viot che il vescul si fermi li da la unitat pastoral (o
il grup di parochiis vicinis) dal miercus a la
domenie (par lis realtats plui grandis e sara
pussibile une presince dopleade) cun chescj o simii
impegns e apontaments:

- partecipazion a la vite lavorative da lis comuni-

tats

- visite a cualchi famee

- visite a cualchi malat

- incuintri cun conseis e operadoérs varis

- incuintri cui grups parochiai e eclesiai

- incuintri cui zovins (privilegjant par esempli chei
cresemats dal vescul in chescj agns)

- incuintri cui singui fedéi

- incuintri public

- visite ai llcs di lavor

conclusion cuntune “domenie comunitarie”.

49. La visite si concludara par ogni singule unitat
pastoral o parochie cuntune letare dal vescul, ch’e
vara dentri indicazions e sugjeriments par la strade
future, su la fonde da la visite. Da(r di cheste leta-
re, al podara jessi just che lis unitats pastorals a
butedin ju un progjet pastoral (o che Iu controledin
se lu an za fat), sot forme di “ats da la comunitat”
e lis parochiis no ancjemo in unitat pastoral a me-
tedin in zornade i “ats da la comunitat” met(ts
adun timp inda(r.

50. Al sara di valutd, massime intun confront tai
diviers conseis diocesans, se a la fin da la visite
pastoral e sedi di previodi une assemblee di ecle-
siastics par delinea il percors diocesan dai agns a
vigni.

La letare dal
vescul e i gniifs
“ats da la
comunitat”

ALORE LOR A LERIN...

51. Il Vanzeli di Zuan, che di chel o vin scoltat il
mandat dal Resurit, no si intarde tal descrivi ce-
mU(t che chel mandat al sedi stat acolt e metit in
vore dai dissepui. Al € plui preocupat di valoriza
la testemoneance dal Vanzeli stes e di cui che lu
a scrit («Chest al é il dissepul che al é testemoni
di chestis robis e che lis a scritis, e né o savin
che la sé testemoneance e je vere»: 21, 24). Fin
il Vanzeli di Mateu nol dis dal dopo e si concl(t
cu lis peraulis dal Resurit, invezi chel di Luche al
rimande ai Ats la descrizion dal inizi da la
mission scomencant da la Pentecostis e dal don
dal Spirt. La conclusion, invezi, dal Vanzeli di
Marc e dis cussi: «Alore 16r a lerin a predicja
dapardut, biel che il Signér al operave insiemi
cun 16r e al confermave la Peraule cui miracui
che le compagnavin (Marc 16, 20).»

E vdl jessi ancje la conclusion di cheste letare
pastoral. Parce che al e timp di 13, di proclama a
ducj il kerygma, il cOr dal anunzi cristian, che
pape Francesc al palese di gn(f cussi: «Gesu
Crist ti vl ben, al a dat la s6 vite par salvati, e
cumo al é vif al to flanc ogni di, par iluminéti, par
rinfuarcéti, par liberati» (Evangelii gaudium, n.
164). Si, Crist al & vif, al € al gno, al to flanc,
dongje a lis nestris comunitats e nus acompagne
ducj dilunc la nestre impegnative strade par meti
in pratiche cumo il so mandat in ubidience a la
sO Peraule.

No une conclusion,
ma une partence



Marie sorzint, ch’e a gjenerat il Salvador, che
nus procuri la gracie e la gaudie da la mission
parce che il Crist al sedi gjenerat tal clr di ogni
om e femine che al da acet par gracie a la
Peraule anunziade.

Santuari di Barbane (marine di Grau)
Ai 8 di setembar dal 2018



